
ՆԵՐԱԾՈՒԹՅՈՒՆ 

Հողը ցամաքի վերին փուխր շերտն է, որն օժտված է բերքատվությամբ։ Հողի 

բերրիությունը կարելի է կապել բույսերին սննդով և ջրով ապահովելու նրա 

ընդունակության հետ։ Հողի բերրիության բարձրացման բոլոր տեսակի պայմանները 

իրենց պրակտիկ լուծման ընթացքում միշտ հենվում են հողի մանրակրկիտ 

ուսումնասիրության քիմիական և ֆիզիկական, ջերմային և ջրային հետազոտությունների 

վրա; Ճիշտ հետազոտությունների շնորհիվ կարող են լուծվել տնտեսական զարգացման 

բազմապիսի բարդ խնդիրները, քանի որ հողը առաջին հերթին գյուղատնտեսության 

արտադրության միջոց է։ 

 ՀՀ հողային ֆոնդի 70%-ը գյուղատնտեսական նշանակության հողեր են։ 

Գյուղատնտեսական նշանակության հողերի 51%-ը արոտներ են, 22%-ը վարելահողերը; 

 Մեր երկրում բնակչության մեկ շնչին բաժին է ընկնում 0,14 հա վարելահող, 0,63 հա 

գյուղատնտեսական նշանակության հողահանդակ; 

Այս թվերն ապացուցում են , որ ՀՀ-ն սակավահող երկիր է։ 

Մակերևույթի լեռնային ռելիեֆի պատճառով մեր երկրի մշակովի հողերի խոշոր 

հողակտորներն ընկած են միջլեռնային գոգավորությունների հատակային մասերում և 

մեղմաթեք լեռնալանջերին։ 

 Հանրապետությունում միջին հաշվով երեք կտոր կազմող տնտեսության 

հողատարածքի մեկ կտորը ոռոգելի է։ 

 ՀՀ-ում անկախության հռչակումից հետո սկսվեցին գյուղատնտեսության ոլորտում 

իրականանալ մի շարք փոփոխություններ։ Արդյունքում հողը բաժանվեց, նախկին 869 

կոլեկտիվ տնտեսությունների փոխարեն այժմ գոյություն ունի 338 հազար գյուղացիական 

տնտեսություններ փոքր չափերով ու խիստ մասնատված հողակտորներով։ 

Տնտեսությունների 30-40%-ը չի մշակում հողը՝ մասամբ կամ ամբողջապես ելնելով 

բազմաբնույթ պատճառներից հողերի բերքատվության անկման, վատ որակի, ջրի կամ 

միջոցների բացակայության, հողատարածքի տնից հեռու գտնվելու և այլն։ 

Հողաբարելավումը ենթադրում է գյուղատնտեսական հողահանդակների բնական 

հատկությունների (բերիության, մեխանիկական կազմի, տեսակարար կշռի) և որակական 

հատկությունների արհեստական ճանապարհով փոփոխումն է մարդու միջամտությամբ: 

Հողաբարելավման եղանակները բազմազան են և նախատեսված են ամենատարբեր 

բնակլիմայական պայմանների ու հողատիպերի համար: ՀՀ մակերևույթի լեռնոտությունը, 

կլիմայի չորությունը, հողատիպերի բազմազանությունը և մի շարք այլ գործոններ 

պատճառ են դարձել հողաբարելավման տարբեր եղանակների ներդրման: 

Հողաբարելավման աշխատանքներն ուղղված են հողի հատկությունների 

բարելավմանը և արտադրողականության բարձրացմանը։ Գոյություն ունեն 

մելիորացիայի տարբեր տեսակներ, որոնցից յուրաքանչյուրն ընտրվում է` կախված 

տարածքի և հողի առանձնահատկություններից։ 

ՀՀ ԳՅՈՒՂԱՏՆՏԵՍՈՒԹՅԱՆ ՀՈՂԱԲԱՐԵԼԱՎՄԱՆ ՏԵՍԱԿՆԵՐԸ 

 

ՀՀ-ում գյուղատնտեսական հողաբարելավման տեսակները բազմազան են։ Դրանց 

ընտրությունը կախված է հողերի տիպից, կլիմայի չորության աստիճանից, լեռնալանջերի 

թեքությունից։ 

 

 

 

 

 

 

 

 

 

Հողի աղակալումը և պայքարը դրա դեմ 

Հողի աղիությունը, հողում աղի բարձր պարունակությունն է։ Աղի 

պարունակության ավելացման գործընթացը հայտնի է որպես աղակալում։ Ինչպես հողի, 

այնպես էլ ջրի մեջ կարող է դիտվել աղի բարձր պարունակություն։ Հողերի աղակալման 

գործընթացը կարող է պայմանավորված լինել ինչպես բնական (առաջնային աղակալում), 

այնպես էլ մարդածին գործոններով (երկրորդային աղակալում), ինչպիսիք են ոռոգումը և 

ճանապարհային աղը։ Աղերը կուտակվում են հողի մակերեսին։ 

Մարդկային գործունեությունը նպաստում է հողերի աղակալմանը` ոռոգման ջրերի 

մեջ աղի պարունակությունը բարձրացնելով։ Ոռոգման ճիշտ կառավարումը կարող է 

կանխել աղի կուտակումը, ապահովելով բավարար չափով ջրահեռացման ջուր՝ հողից 

ավելացված աղերը դուրս բերելու համար։ Ջրահեռացման ռեժիմի խախտումը կարող է 

հանգեցնել նաև աղի կուտակումներին։ Դրա օրինակը տեղի ունեցավ Եգիպտոսում 1970 

թվականին, երբ կառուցվեց Ասուանի ամբարտակը։ Ստորերկրյա ջրերի մակարդակի 

փոփոխությունը մինչ շինարարությունը հանգեցրել է հողի էրոզիայի, որի արդյունքում 

ստորերկրյա ջրերում աղի մեծ կոնցենտրացիաներ են առաջացել։ Շինարարությունից 

հետո ջրի մակարդակի շարունակական բարձր մակարդակը հանգեցրեց վարելահողերի 

աղակալմանը։  

ՀՀ գյուղատնտեսական հողաբարելավման տեսակները 

Քիմիական 

մելիորացում 

Հակաէրոզիոն 

միջոցառումներ 

Արհեստական 

ոռոգում 
Քարամաքրում Չորացում 

Հողերի աղակալումը կայանում է նաև նրանում, որ հողում կուտակվում է 

մշակաբույսերի համար թունավոր և որոշակի քանակով հեշտ լուծվող աղեր (որոնց 

առկայությամբ բույսն այլևս չի կարող այդտեղ աճել), որոնք հիմնականում ներկայացնու 

մեն նատրուիմի, մագնեզիումի և կալցիումի քլորիդներ, սուլֆատներ, կարբոնատներ, 

երկկարբոնատներ։ Աղուտներում ջրալույծ աղերի քանակը հասնում է 3-30% և ավելին։ 

Այդ աղերը խախտում են բույսի բնականոն աճն ու զարգացումն։ 

Աղուտ հողերի առաջացման պատճառներն են՝ 

 Խորքային ջրեր բարձր մակարդակը 

 Բարձր ջերմության պայմաններում մեծ քանակությամբ լուծված աղերի 

առկայությունը 

 Խորքային ջրերում մեծ քանակությամբ լուծված աղերի առկայություն 

 Հողի մեխանիկական կազմը 

 Մարդու սխալ գործունեություն, կապված ոռոգման համակարգի հետ 

 Ինտենսիվ գոլորշիացումը 

 

 

 

 

 

 

 

 

 

Հողի Էրոզիան և պայքարը դրա դեմ 

Հողերի էրոզիայի տակ հասկացվում է պրոցեսների ամբողջությունը, որ կապված է 

հողի մասնիկների պոկման, տեղափոխման և նստեցման հետ, որը տեղի է ունենում 

ժամանակավոր մակերևույթային հոսքերի և քամու շնորհիվ։ Մեկ այլ դասակարգմամբ 

էրոզիա անվանում են միայն հողերի դեգրադացիան ջրի ազդեցությամբ, իսկ քամու 

ազդեցությամբ առաջացած հողերի դեգրադացիան անվանում են դեֆլյացիա։ 

Աղակալման դեմ պայքարի փուլերը 

Դրենաժային ցանցի 

կառուցում 

Քիմիական մելիորացիա և 

լվացում 

Մելիորացված հողերի 

գյուղատնտեսական 

իրացում 

https://hy.wikipedia.org/w/index.php?title=%D5%84%D5%A1%D5%AF%D5%A5%D6%80%D6%87%D5%B8%D6%82%D5%B5%D5%A9%D5%A1%D5%B5%D5%AB%D5%B6_%D5%B0%D5%B8%D5%BD%D6%84%D5%A5%D6%80&action=edit&redlink=1

Ջրային էրոզիան տեղի է ունենում անձրևաջրերի, հալոցաքջրերի և ոռոգման ու 

ջրահեռացման ազդեցության տակ։ Քամու էրոզիան հաճախ անվանում են 

հողերի դեֆլյացիա։ Ջրի և քամու էրոզիաների պրոցեսները չնայած տարբերություններին, 

ունեն նաև շատ նմանություններ ինչպես պրոցեսների մեխանիզմներում, այնպես էլ 

արտահայտման ձևերում և հողերի պաշտպանության մեխանիզմներում։ 

ՀՀ-ում հողաբարելավման լայնորեն տարածված տեսակ է էրոզիայի դեմ պայքարը։ 

Էրոզիայի էությունը կայանում է նրանում, որ անձնրևների, ձնհալի, ոռոգման ջրերի և 

քամիների ազդեցության տակ հողածածկը լվացվում է, քայքայվում և աստիճանաբար 

զրկվում օրգանական նյութերից և բույսերին մատչելի սննդատարրերից։ Արդյունքում 

նվազում է հողի բերրիությունը։ Էրոզիայի դեպքում հողն ասիճանաբար զրկվելով իր 

փխրուն ու նուրբ մասից, ոչ միայն կորցնում է սննդանյութերի պաշարը, այլև զրկվում է, 

ջուր կլանելու և պահելու ընդունակությունից։ Դասակարգում են էրոզիայի երկու տեսակ՝ 

ջրային և հողմային։ ջրայինը լինում է և՛ բնական, և՛ արհեստական պատճառներով, իսկ 

հողմայինը՝ միայն բնական։ ջրային էրոզիայի դեպքում ջուրն իր հետ ողողում, տանում է 

հողի վերին շերտի մի մասը, իսկ հողմային էրոզիայի դեպքում՝ քամին փչում, տանում է 

հողի փոշիացած շերտը, մերկացնում է բույսերի արմատները, կամ մշակված դաշտերը և 

ծածկում է ավազի և փոշու շերտերով։ 

 

       Լեռնալանջերի թեքություն  

       Տեղումների քանակ 

Բնական էրոզիա 

       Մայրապարի կառուցվածք 

      Բուսածածկույթի բնույթ 

 

 

 

 

 

 

Հողի ոչ բնական էրոզիան մարդու անխոհեմ տնտեսական գործունեության 

հետևանք է։  

 

https://hy.wikipedia.org/wiki/%D4%B4%D5%A5%D6%86%D5%AC%D5%B5%D5%A1%D6%81%D5%AB%D5%A1

Հողի էրոզիայի դեմ պայքարներն են՝ 

 Հակաէրոզիոն ցանկաշրջանառության կիրառում 

 Քարե, փայտյա պատերի և արգելքների կառուցում 

 Խորը ակոսներով հողի վարում 

 Ոչ մեծ շիթերով ոռոգում 

 Հողի ճիշտ պարարտացում 

 Պաշտպանական շերտերի ստեղծում (խոտաբույսեր) մացառներ, պտղատու 

ծառերի շերտով դասավորում 

 

 

Արհեստական ոռոգում 

Արհեստական ոռոգումը տնտեսապես արդյունավետ է։ Այն ոչ միայն ապահովում է 

բարձր բերք, այլև հնարավորություն է տալիս մշակովի դարձնել, նոր հողատարածքներ, 

քանի որ հողը համարվում է բույսերին ջուր մատակարարող հիմնական աղբյուրը։ 

Տարբերում են խոնավացման, պարարտացման, աղազերծման ու ջերմային, իսկ ըստ 

ջրման հաճախականության՝ նաև կանոնավոր և պարբերական ոռոգման տիպեր։ 

Խոնավացման ոռոգմամբ (կիրառվում է չորային շրջաններում) հողում ստեղծվում ու 

պահպանվում են անհրաժեշտ ջրային և օդային ռեժիմներ, պարարտացման 

ոռոգմամբ ջրի հետ ներմուծվում են պարարտանյութեր, աղազերծման 

ոռոգումը կիրառվում է հողերից վնասակար աղեր հեռացնելու, իսկ ջերմային 

Ոչ բնական էրոզիայի պատճառներն են 

Արագ հոսող 

ոռոգման ջուր 

Թեք տարածքների 

սխալ մշակում 
Գերարածեցում 

Անտառների 

բուսական ծածկի 

ոչնչացում 

https://hy.wikipedia.org/wiki/%D5%80%D5%B8%D5%B2
https://hy.wikipedia.org/wiki/%D5%8A%D5%A1%D6%80%D5%A1%D6%80%D5%BF%D5%A1%D5%B6%D5%B5%D5%B8%D6%82%D5%A9%D5%A5%D6%80

ոռոգումը (տաք ջրով)՝ վեգետացիայի շրջանը երկարացնելու համար։ Ոռոգումը 

կիրառվում է նաև վնասատուների դեմ պայքարելու նպատակով։ Կանոնավոր ոռոգման 

դեպքում դաշտերը ջրում են ըստ ռեժիմի, իսկ պարբերական ոռոգման դեպքում՝ 1 անգամ 

(օրինակ՝ գետերի հորդացման ժամանակ՝ լիմանային ոռոգում 

Գյուղատնտեսական կուլտուրաները և այդ կուլտուրաներից բերք ստանալու 

քանակը կախված է ջրից։ Ջրի պարունակությամբ է պայմանավորված բույսերի 

կենսունակությունը։ Հողում կենսաբանական պրոցեսները, միկրոօրգանեզմների 

զարգացումը և կենսագործունեությունը։ Ջուրը ոչ միայն ապահովում է բարձր և կայուն 

բերք, այլև հնարավորություն է տալիս մշակովի դարձնել նոր հողատարածքներ։ 

Գյուղատնտեսական հողատարածքների 88% -ը ոռոգվում է մակերևույթային, 

մնացածը՝ ստորերկրյա ջրերով։ Ոռոգման նպատակով օգտագործվում են 

ջրատեխնիկական կառույցներ, ջրամբարներ, մայր ջրանցքներ, ջրհան պոմպակայաններ, 

հզոր խողովակաշարեր։  

Հայաստանի հանրապետությունում ամենախոշոր ջրային կարգավորիչը Սևանա 

լիճն է, որից Սևան-Հրազդան ոռոգչաէներգետիկ համակարգի միջոցով սնվում են 

Արարատյան դաշտի մի շարք մայր ջրանցքներ։ 

Հողի վիճակի բարելավելու համար կարևոր է կիրառել հզոր տեխնիկա և կատարել 

հողերի ճիշտ ոռոգում, ոռոգման նորմաները համապատասխանեցնել տվյալ ոռոգման 

գոտիներին։ 

Հայաստանի հանրապետությունում առանձնացնում են ոռոգման երեք գոտի՝ 

1. Բացարձակ 

2. Չափավոր 

3. Մասնակի 

Սովորաբար ֆիզիկական և քիմիական հատկությունների տեսակետից հողում 

առանձնացնում են ջրի երեք տարբեր ձևեր 

1. Կապված ջուր 

2. Մազանոթային ջուր 

3. Գրունտային 

Մակերեսային ազատ էներգիայի շնորհիվ կապված ջուրը հողը կարողանում է պահել 

մեծ ուժով։ Կապված ջուրը հաճախ անվանում են հիդրոսկոպիկ ջուր։ Ֆիզիկապես 

կապված ջուրը հողի կողմից պահվում է բարձր ճնշման տակ, որի հետևանքով բույսերն 

այդպիսի ջուրը չեն կարողանում յուրացնել։ Այն ջուրը, որը չի յուրացվում բույսերի կողմից 

https://hy.wikipedia.org/w/index.php?title=%D5%8E%D5%B6%D5%A1%D5%BD%D5%A1%D5%BF%D5%B8%D6%82%D5%B6%D5%A5%D6%80&action=edit&redlink=1
https://hy.wikipedia.org/wiki/%D4%B4%D5%A1%D5%B7%D5%BF

կոչվում է անմատչելի ջուր կամ ջրի մեռած պաշար։ Երբ հողը չորանում է այդ հողի մեջ 

մնում է միայն ֆիզիկապես կապված ջուրը։  Հողի մազական ծակոտկիները լցված են 

մազանոթային ջրով։ Բարձր ջերմաստիճանի դեպքում հողից տեղի է ունենում 

գոլորշիացում։ Հողի խորը շերտերից արագորեն մազանոթային ջուրը բարձրանում  է 

վերին շերտերը։ Ըստ մեխանիկակական կազմի կավաավազային հողերը ունեն ավելի 

բարձր մազականություն, քան կավային և ավազային հողերը։  

Ոռոգմամբ հնարավոր է արմատապես բարելավել չորային գոտիների հողերը և 

ներառել գյուղատնտեսական արտադրության մեջ։ Սակայն առանց բնական պայմանների 

ճշգրիտ հաշվառմամբ կատարվող ոռոգումը կարող է առաջացնել հողի 

ջրային էրոզիա և աղակալում։ 

 

Գրունտային ջրեր 

Գրունտային ջրերին բնորոշ է ճնշման բացակայությունը։ Տեղանքի երկրաբանական 

կառուցվածքին համապատասխան՝ երկրակեղևում գրունտային ջրերը տեղադրված են 

հոսքերով կամ ավազաններով։ Երբ հողի մազային անցքերը լրիվ հագենում են ջրով և 

մակերեսային լարվածությունը հավասար է 0-ի, հող մտնող լրացուցիչ ջուրը լցվում է 

ծակոտիներ, թափանցում է հողի վերին շերտից դեպի ներքին շերտերը։ 

Հայաստանում տարածված են Արարատյան, Շիրակի, Լոռու, Մասրիկի և այլ 

միջլեռնային գոգավորություններում։ Գրունտային ջրերի բարձր 

մակարդակը Արարատյան և Մասրիկի դաշտերում առաջացրել է հողերի աղակալում ու 

ճահճացում, որոնք բարելավվում են քիմիական ու ցամաքուրդման միջոցներով։ Խոր 

ջրատար հորիզոնների գրունտային ջրերը (Շիրակի արտեզյան ավազան) ջրհան 

կայանների միջոցով դուրս են բերվում երկրի մակերևույթ և օգտագործվում 

ջրամատակարարման նպատակով։ Հայկական հրաբխային բարձրավանդակում 

գրունտային ջրերով հարուստ են միջլեռնային գոգավորությունները և լավային 

գոյացումները։ 

Հայաստանի հանրապետության անկախության հռչակումից հետո էներգետիկ 

ճգնաժամի հետևանքով, ոչ ճիշտ տնտեսական գործունեության հետևանքով կռճատվեցին 

անտառներն ու բազմամյա տնկարկները։ Դրան գումարվեց նաև հողի սխալ տարերային 

կառավարումը։ Այդ բոլորի հետևանքով ուժեղացավ հողից ջիր գոլորշիացումը, փոխվեց 

հողի կազմը և ընկավ հողի բերքատվությունը, ավելացան անմշակ հողատարածքները։ 

 

https://hy.wikipedia.org/wiki/%D4%B7%D6%80%D5%B8%D5%A6%D5%AB%D5%A1
https://hy.wikipedia.org/w/index.php?title=%D4%B1%D5%B2%D5%A1%D5%AF%D5%A1%D5%AC%D5%B8%D6%82%D5%B4&action=edit&redlink=1
https://hy.wikipedia.org/wiki/%D4%B1%D6%80%D5%A1%D6%80%D5%A1%D5%BF%D5%B5%D5%A1%D5%B6_%D5%A3%D5%B8%D5%A3%D5%A1%D5%BE%D5%B8%D6%80%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%87%D5%AB%D6%80%D5%A1%D5%AF%D5%AB_%D5%A3%D5%B8%D5%A3%D5%A1%D5%BE%D5%B8%D6%80%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/w/index.php?title=%D4%BC%D5%B8%D5%BC%D5%B8%D6%82_%D5%A3%D5%B8%D5%A3%D5%A1%D5%BE%D5%B8%D6%80%D5%B8%D6%82%D5%A9%D5%B5%D5%B8%D6%82%D5%B6&action=edit&redlink=1
https://hy.wikipedia.org/wiki/%D5%84%D5%A1%D5%BD%D6%80%D5%AB%D5%AF%D5%AB_%D5%A1%D6%80%D5%BF%D5%A5%D5%A6%D5%B5%D5%A1%D5%B6_%D5%A1%D5%BE%D5%A1%D5%A6%D5%A1%D5%B6
https://hy.wikipedia.org/wiki/%D4%B1%D6%80%D5%A1%D6%80%D5%A1%D5%BF%D5%B5%D5%A1%D5%B6_%D5%A4%D5%A1%D5%B7%D5%BF
https://hy.wikipedia.org/wiki/%D5%84%D5%A1%D5%BD%D6%80%D5%AB%D5%AF%D5%AB_%D5%A4%D5%A1%D5%B7%D5%BF
https://hy.wikipedia.org/wiki/%D5%87%D5%AB%D6%80%D5%A1%D5%AF%D5%AB_%D5%A1%D6%80%D5%BF%D5%A5%D5%A6%D5%B5%D5%A1%D5%B6_%D5%A1%D5%BE%D5%A1%D5%A6%D5%A1%D5%B6

Քարամաքրում 

 Հողաբարելավման այս եղանակը ՀՀ տարածքում կիրառվում է շատ վաղուց: Երկար 

ժամանակ այդ աշխատանքները կատարվում էին ձեռքով, իսկ այժմ օգտագործվում են 

հողափոր և քարհավաք մեքենաներ, ինչպես նաև` հողատաշ մեքենա-սարքավորումներ: 

Քարամաքրման նպատակն է` նոր յուրացվող տարածքների վերին մակերևույթը մաքրել 

խոշորաբեկոր քարացած գոյացումներից, ինչպես նաև գործածության մեջ գտնվող 

հողհանդակներն ազատել քարացած, ցեմենտանման կեղևից, ինչի շնորհիվ բարելավվում 

են հողերի օդա-, ջերմա- և ջրափաթանցելիությունը: Նման եղանակով հնարավոր է 

յուրացնել մի շարք լեռների մեղմ թեքություն ունեցող լանջերը: Քարքարոտ հողերի 

օգտագործման լավագույն տարբերակ կարող է նաև լինել հիդրոպոնիկ եղանավով 

մշակաբույսեր աճեցնող ջերմատների կառուցումը։ 

 

Չորացում 

Գերխոնավ, ճահճակալած հողերից հատուկ խրամատներ ցամաքուրդների փորումն է 

որտեղից ավելորդ ջուրը ներծծվում է և հոսելով հեռանում է դաշտից։  

ՀՀ-ում հողաբարելավման կարևոր գործոն է նաև հողի մաքրումը կենցաղային և 

արդյունաբերական թափոններից։ Շատ կարևոր է հողի պահպանումը ժամկետանց կամ 

ոչ ճիշտ պահպանման հետևանքով քայքայված թունաքիմիկատներից, որոնց նույնիսկ 

ամենափոքր քանակը կուտակվելով օրգանիզմում պատճառ են դառնում անբուժելի 

հիվանդությունների առաջացմանը, ինչպիսիք են՝ ուռուցքները, չբերությունը, 

մեռելածնությունը, բնածին արատները, ներադային համակարգի չվերականգնվող 

քայքայումը, վերջույթների թուլությունը, մաշկի և թոքերի այրվածքները, երիկամային և 

լյարդի հիվանությունները և այլ անցանկալի հետևանքներ։ 

Շատ թունաքիմիկատներ համարվում են կայուն ախտոտիչներ և քայքայման չեն 

ենթարվում ու հայտնվելով հողում թափանցում են բույսերի և բերքի մեջ, մարդկանց և 

կենդանիների օրգանիզմ։ 

ԵԶՐԱԿԱՑՈՒԹՅՈՒՆ 

 

Հողային ռեսուրսների ճիշտ օգտագործման և պահպանման դեպքում կարող ենք 

բարձրացնել հողի արտադրողականությունը, ունենալ առողջ հող։ Առողջ հողը ակտիվ 

միկրոօրգանիզմներով հագեցած հողն է, որը ձևավորվում է ճիշտ ագրոտեխնիկական 

աշխատանքների, հողի բերրիության, միասնական կառավարման / պետություն-

ֆերմերներ/ շնորհիվ։ Միասնական կառավարման դետքում մեծանում է հողի սնուցման 

արդյունավետությունը, լրացվում է հողի սննդատարրերի պակասը, կրճատվում է 

սննդային նյութերի կորուստները շրջակա միջավայրում, նպաստավոր պայմաններ են 

ստեղծվում հողում միկրոօրգանիզմների գործունեության համար, կիրառվում են նյութեր 

և մշակության տեխնոլոգիաներ, որը առանց վնասելու նպաստավոր պայմաններ է 

ստեղծում հողում բնակվող միկրոօրգանիզմներիր կյանքի համար։ 

Շատ կարևոր է օգտագործել հողի բերրիության վրա ազդող բոլոր դրական գործոնները։ 

Կատարել ճիշտ ցանքաշրանառություն օգտագործել օրգանական պարարտանյութ 

/գոմաղբ, կոմպոստ/ կատարել խառը ցանքեր։ Օգտագործել նաև չափավոր հանքային 

պարարտանյութեր /ֆոսֆորական, ազոտական, կալիումական միկրոպարարտանյութեր/։ 

Հողային ֆոնդը ճիշտ օգտագործելու համար չափազանց կարևոր է դաշտային 

հետազոտությունների իրականացումը։ Դաշտային հետազոտության համար նախքան 

դաշտ դուրս գալը պետք է կատարել նախապատրաստական աշխատանքներ։ 

Ծանոթանալ հետազոտվող շրջանի բնակլիմայական պայմաններին, մանրամասն 

ուսումնասիրել տվյալ տարածքի հողային ծածկը, երկրաբանական կառուցվածքը, 

ջրաբանությունը, ռելիեֆը, երկրաձևաբանությունը, բուսական ծածկը, կենդանական 

աշխարհը, քանի որ հողը կապող օղակ է կենդանի օրգանիզմների և անօրգանական 

բնության միջև։ Գիտակցել, որ հողը կենդանի օրգանիզմների հետ միասին կազմում է մի 

համակարգ, որը կյանքի գլխավոր պայմանն է, գյուղատնտեսության և 

անտառտնտեսության գլխավոր միջոցը։ Հողային ռեսուրսները պատկանում են 

չվերականգնվող կամ չափազանց դանդաղ ռեսուրսների շարքին։ Հողը ի տարբերություն 

բոլոր մյուս  արտադրամիջոցների ճիշտ օգտագործելու դեպքում ոչ միայն չի սպառվում, 

այլ ընդհակառակը, անընդհատ բարելավվում է, բարձրացնում՝ իր բերրիությունը։ 

Հողային ֆոնդի ճիշտ ինտենսիվ ուղիների օգտագործման և զարգացման շնորհիվ ոչ 

միայն չենք կորցնի ունեցածը, այլ կարող ենք ունենալ բարձր բերրիությամբ օժտված 

նորանոր հողատարածություններ։ 

